ՀԻՄՆԱՎՈՐՈՒՄ
«ՀԱՅԿԱԿԱՆ ԱՏՈՄԱՅԻՆ ԷԼԵԿՏՐԱԿԱՅԱՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ № 2 ԷՆԵՐԳԱԲԼՈԿԻ ՇԱՀԱԳՈՐԾՄԱՆ ԺԱՄԿԵՏԻ ԿՐԿՆԱԿԻ ԵՐԿԱՐԱՁԳՄԱՆ ԱՇԽԱՏԱՆՔՆԵՐԻ ՖԻՆԱՆՍԱՎՈՐՄԱՆ ՆՊԱՏԱԿՈՎ 2026 ԹՎԱԿԱՆԻ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻՑ ՀԱՏԿԱՑՎՈՂ ԲՅՈՒՋԵՏԱՅԻՆ ՎԱՐԿԻ ՏՐԱՄԱԴՐՄԱՆ ՊԱՅՄԱՆՆԵՐԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ (այսուհետ՝ Նախագիծ)

	1.
	Անհրաժեշտությունը, ընթացիկ իրավիճակը և խնդիրները

	
	Հայկական ԱԷԿ-ի 2-րդ էներգաբլոկի շահագործման նախագծային ժամկետի երկարաձգում և արդիականացում ծրագրի (այսուհետ՝ ՇԺԵ-1) շրջանակներում Հայկական ԱԷԿ-ի 2-րդ էներգաբլոկի շահագործման ժամկետի երկարացման աշխատանքների ֆինանսավորման նպատակով ՀՀ կառավարությունը 11.06.2020թ. ընդունել է № 953-Ն որոշումը (այսուհետ՝ Որոշում), որի համաձայն՝ «Հայկական ատոմային էլեկտրակայան» ՓԲ ընկերությանը (այսուհետ՝ Ընկերություն) ՀՀ պետական բյուջեից 2020-2025թթ. ընթացքում տրամադրվել է 63,2 մլրդ դրամի չափով բյուջետային վարկ: Որոշման համաձայն՝ սահմանվել են նաև բյուջետային վարկի տրամադրման պայմանները: ՇԺԵ-1 նպատակն էր Հայկական ԱԷԿ-ի 2-րդ էներգաբլոկի արդիականացման և շահագործման ժամկետը երկարաձգել մինչև 2026թ.: Այնուհետև Հայկական ԱԷԿ-ի 2-րդ էներգաբլոկի արդիականացման և շահագործման ժամկետը մինչև 2036թ. երկարաձգելու նպատակով ՀՀ կառավարությունը 14.09.2023թ. ընդունեց № 1597-Ա որոշումը, որի համաձյան՝ հաստատվեց Հայկական ԱԷԿ-ի 2-րդ էներգաբլոկի շահագործման նախագծային ժամկետի կրկնակի երկարաձգում և արդիականացում ծրագիրը (այսուհետ՝ ՇԺԵ-2), որի իրականացման համար նախատեսվել է 160 մլն ԱՄՆ դոլար, ինչպես նաև ՇԺԵ-2 Ծրագրով նախատեսված միջոցառումների կազմակերպման և կատարման պլանը, որտեղ անդրադարձ է կատարվել նաև բյուջետային վարկի տրամադրմանը: Հաշվի առնելով Հայկական ԱԷԿ-ի 2-րդ էներգաբլոկի շահագործման նախագծային ժամկետի երկարաձգում և արդիականացում ծրագրի կարևորությունը և իրականացման ժամկետների հրատապությունը և քանի որ ՇԺԵ-2-ը հանդիսանում է ՇԺԵ-1-ի տրամաբանական շարունակությունը, ինչպես նաև հիմք ընդունելով ՀՀ կառավարության 23.03.2023թ. № 393-Ա և 14.09.2023թ. № 1597-Ա որոշումները, Հայկական ԱԷԿ-ի 2-րդ էներգաբլոկի շահագործման ժամկետի կրկնակի երկարացման աշխատանքների ֆինանսավորման նպատակով «Հայաստանի Հանրապետության 2026 թվականի պետական բյուջեի մասին» օրենքով և ՀՀ կառավարության 25.12.2025թ. 
№ 1910-Ն որոշման համաձայն՝ «1167 Էլեկտրաէներգետիկ համակարգի զարգացման» ծրագրով «42012 Հայկական ատոմային էլեկտրակայան» ՓԲԸ-ի 2-րդ էներգաբլոկի շահագործման նախագծային ժամկետի կրկնակի երկարաձգում» միջոցառմամբ (այսուհետ՝ Միջոցառում) 2026թ․ նախատեսվել է 20,111,798․0 հազ․ դրամ, որպես բյուջետային վարկ, որից առաջին կիսամյակի համար 7,183,940.0 հազ. դրամ, ինն ամսում 15,494,160.0 հազ. դրամ (Միջոցառման գումարները ՀՀ 2026թ. պետական բյուջեում արտացոլվել և տրամադրվելու են բյուջետային ելքերի տնտեսագիտական դասակարգման «Ներքին վարկեր և փոխատվություններ» հոդվածով): Սակայն Ընկերությունը ՀՀ ֆինանսների նախարարության հետ չի կարողանում կնքել պայմանագիր, քանի որ սահմանված չեն բյուջետային վարկի տրամադրման պայմաններ: Նախագծով առաջարկվում է սահմանել բյուջետային վարկի տրամադրման պայմաններ, ըստ որի հնարավոր կլինի սահմանված կարգով ՀՀ ֆինանսների նախարարության հետ կնքել պայմանագիր: Հաշվի առնելով, որ «Հայկական ատոմային էլեկտրակայան» փակ բաժնետիրական ընկերության բաժնետոմսերի 100 տոկոս սեփականատերը Հայաստանի Հանրապետությունն է՝ ըստ այդմ արդեն իսկ տրամադրված վարկային պայամանագրի պայմանները հաստատման է ներկայացվում ՀՀ կառավարության որոշմամբ: Ընկերությանը բյուջետային վարկերի տրամադրման գործընթացը չի իրականացվել 
ՀՀ կառավարության 09.03.1998թ. № 168 որոշմամբ սահմանված բյուջետային վարկերի տրամադրման կարգով, այլ տրամադրվել են ՀՀ կառավարության առանձին որոշումների և/կամ միջպետական համաձայնագրերի հիման վրա: Բացի այդ նմանատիպ ընթացակարգով ՀՀ կառավարության 27.05.2026թ. № 762-Ն որոշմամբ նույնպես տրամադրվել է բյուջետային վարկ, որտեղ բյուջետային վարկերի տրամադրման գործընթացը չի իրականացվել ՀՀ կառավարության 09.03.1998թ. № 168 որոշմամբ սահմանված բյուջետային վարկերի տրամադրման կարգով:

	2.
	Ակնկալվող արդյունքը, կարգավորման նպատակը և բնույթը

	
	Նախագծի ընդունումը հնարավորություն կտա սահմանված ժամկետներում ՇԺԵ-2-ի շրջանակներում կնքել բյուջետային վարկի պայմանագիր, իրականացնել ՇԺԵ-2-ի շրջանակներում կնքված պայմանագրերով նախատեսված վճարումները, կնքել համապատասխան պայմանագրեր և նախատեսված ժամանակահատվածում իրականացնել համապատասխան աշխատանքները:

	3.
	Նախագծի մշակման գործընթացում ներգրավված ինստիտուտները և անձինք

	
	ՀՀ տարածքային կառավարման և ենթակառուցվածքների նախարարություն և «Հայկական ատոմային էլեկտրակայան» ՓԲԸ:

	4.
	Նախագծի ընդունմամբ այլ իրավական ակտերի ընդունման անհրաժեշտության կամ բացակայության մասին

	
	Նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

	5.
	Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները

	
	Նախագծի ընդունմամբ լրացուցիչ ֆինանսական միջոցների անհրաժեշտություն և պետական բյուջեի եկամուտներում և ծախսերում փոփոխություններ չեն նախատեսվում:

	6.
	Տվյալ բնագավառում իրականացվող քաղաքականությունը

	
	Նախագծի ընդունմամբ տվյալ բնագավառում իրականացվող քաղաքականության փոփոխություն չի նախատեսվում:

	7.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

	
	«Հայկական ատոմային էլեկտրակայանի 2-րդ էներգաբլոկի շահագործման ժամկետի երկարաձգում» ծրագրի անհրաժեշտությունը բխում է ՀՀ Ազգային ժողովի 2021թ. օգոստոսի 26-ի ԱԺՈ-002-Ն որոշմամբ հավանության արժանացած «Հայաստանի Հանրապետության կառավարության ծրագրի (2021-2026թթ.)» 3.4 կետի «Էներգետիկա» բաժնից, ՀՀ կառավարության 2021թ. հունվարի 14-ի № 48-Լ որոշմամբ հաստատված՝ Հայաստանի Հանրապետության էներգետիկայի բնագավառի զարգացման ռազմավարական ծրագրից (մինչև 2040 թվականը) և դրա իրագործումն ապահովող ծրագիր-ժամանակացույցից: Ծրագրի նպատակն է Հայկական ԱԷԿ-ի երկրորդ էներգաբլոկի՝ մինչև 2026թ․ անվտանգ շահագործման ապահովումը, ինչպես նաև, այդ ժամկետից հետո կայանի անվտանգության հիմնավորման դեպքում, դրա շահագործման ժամկետի լրացուցիչ երկարաձգումը։



